
 И  Н  Ф  О  Р  М  А  Ц  И  Ј  А
за спроведени инспекциски надзори од Министерството за труд и социјална политика-Сектор за инспекциски надзор над примената на законите и други прописи во  областа на социјалната заштита, во ноември  2009 година 

Секторот за инспекциски надзор над примената на законите и други прописи во областа на социјалната заштита изврши 700 инспекциски надзори во текот на месецот. 
Во овој месец спроведени се 5 редовни инспекциски надзори при што се прегледани вкупно 707 предмети.
       1.
Секторот за инспекциски надзор во овој месец  спроведе редовен и контролен инспекциски надзор и тоа во:                                                                                                                        
 -    ЈУ Меѓуопштински центар за социјална работа Тетово
· ЈУ Меѓуопштински центар  за социјална работа Радовиш
· ЈУ Меѓуопштински центар за социјална работа Македонски Брод
· ЈУ Центар за социјална работа работа Крушево и
· ЈУ Центар за социјална работа Демир Хисар
При  надзорот се прегледани вкупно 707 предмети на корисници на права и услуги од социјална заштита и притоа констатирани се вкупно 76 неправилности во примената на Законот за социјалнатата  заштита, Законот за семејството и другите закони и подзаконските акти донесени врз нивна основа.
 За надминување на констатираните неправилности определени се 79 мерки.
КОНСТАТИРАНИ НЕПРАВИЛНОСТИ  ПРИ СПРОВЕДЕНИТЕ ИНСПЕКЦИСКИ НАДЗОРИ
 Редовни и контролни инспекциски надзори 
Од спроведените инспекциски надзори во центрите за социјална работа, во оваа информација се искажани констатирани неправилности во примената на важечките прописи кои се посуштествени, додека се изоставени другите неправилности кои се од формално-правен карактер и кои суштински не влијаат врз стекнувањето и користењето на правата од социјална заштита. Неправилностите се систематизирани по одредени подрачја на примена на законот и тоа: 
Право на сместување во згрижувачко семејство
        1.  Центарот по службена должност повремено, а најмалку еднаш годишно не  го преиспитува корисникот во поглед на постоењето на фактите и условите за стекнување и користење на правото од социјална заштита, не утврдувал дали тие факти и околности се променети и по потреба да донесува ново соодветно решение, согласно член  191 од Законот за социјалната заштита.
        2.  Центарот не обезбедува целосно докази за утврдување дали  корисникот кој е сместен во згрижувачко семејство има  блиски сродници  кои се должни да го издржуваат согласно законот, како и за нивните материјални  можности за негово издржување, согласно член 215 став 1, 3 и 4 од Законот за социјалната заштита и член 11, 178 до 184 од Законот за семејството, заради целосно и правилно утврдување на фактичката состојба, согласно  член 181 став 1 и член 188 од Законот за социјалната заштита.
 Право на сместување во установа за социјална заштита

1.  Центарот не  води постапка за целосно  утврдување дали корисникот има блиски сродници кои се должни да го изджуваат лицето кое е сместено во установата, како и за нивната материјална можност да го издржуваат, согласно член 11, 178 и 184 од Законот за семејството и член 209 до 213, а во врска со член 215 од Законот за социјалната заштита и член 2 до 6 од Правилникот за видот и обемот на услугите од социјална заштита кои се плаќаат од страна на корисникот и роднините кои се должни да го издржуваат и висината на учеството на трошоците на корисниците и роднините (“Службен весник на Република Македонија” број 133/2006).
 Право на социјална парична помош
1. Центарот во случај кога носителот на правото не ја потврдил состојбата на месечните приходи за себе и за сите членови во неговото семејство-домаќинство или дал невистинити или неточни податоци односно во рок од 15 дена не го известил Центарот за настанатата промена во материјалната и бројната состојба на семејството- домаќинството, не донесува решение за престанок на правото во кое ќе се определи дека корисникот не може да го оствари правото во наредните 6 односно 12 месеци, согласно член 50 и 53 од Законот  за социјалната заштита. 
Во ваков случај кога корисниците на социјална парична помош не ја пријавуваат навремено во рок од 15 дена промената во материјалната и бројната состојба на домаќинството, која што се провлекува повеќе месеци и доведува до неоснована исплата на помошта не се  води постапка за враќање на неосновано примените средства и за надомест на штета, спогодбено или со поднесување на тужба до надлежниот суд, согласно член 190 ,  209  до 213 од  Законот  за социјалната заштита.     

2. Центарот врз основа на утврдената основица (просечна месечна нето плата по работник во Република Македонија остварена во претходната година), не врши усогласување на висината и исплата на ова право,  односно усогласувањето не се врши од 01.01.2009 година, што не е во согласност со член 25 став 1 и 2 и член 29-а од Законот за социјалната заштита („Службен весник на РМ”  бр. 50/97,16/2000, 17/2003, 65/2004, 62/2005, 111/2005, 40/2007 и 98/2008).
Право на постојана парична помош
1. Правото на постојана парична помош како соуживатели го остваруваат работоспособни членови на семејството, спротивно на член 60 од Законот за социјалната заштита.

2. Центарот не врши преиспитување на корисниците најмалку еднаш годишно во поглед на постоењето на фактите и условите за стекнување и користење на правото на постојана парична помош и доколку утврди дека тие факти се променети, не донесува ново соодветно решение, согласно член 191 од Законот за социјлната заштита. 
3. При остварување на ова право Центарот не  ја утврдува правилно и целосно фактичката состојба на семејството на подносителот на барањето, согласно член 61 и 181 став 1 и член 188 од Законот за социјалната заштита.

МЕРКИ ЗА НАДМИНУВАЊЕ НА УТВРДЕНИТЕ НЕПРАВИЛНОСТИ 
ВО ПРИМЕНАТА НА ВАЖЕЧКИТЕ ПРОПИСИ
Согласно член 242 од Законот за социјалната заштита,  за отстранување на недостатоците и неправилностите во примената на важечките прописи, констатирани при спроведените редовни и  контролни инспекциски надзори во наведените центри за социјална работа, инспекторите за социјална заштита со решение определија мерки според кои директорот и стручните работници на центарот за социјална работа се должни да постапуваат во определени рокови. 
Со примената на мерките се врши усогласување на работењето на центарот за социјална работа со одредбите на Законот за социјалната заштита и другите закони и општи акти. Притоа центрите за социјална работа  вршат преиспитување на предметите на сите корисници каде се утврдени недостатоците и се донесуват нови решенија со кои се корегираат неправилностите и врз нивна основа се водат постапки за спогодбено враќање на неосновано примени средства од корисниците или се поднесува тужба за надомест на штета од корисникот.

Со мерките се задолжува директорот на Центарот да изготви акционен план и да донесе потребни наредби и да го следи применувањето на мерките определени од инспекторите. За ефектите од примента на мерките директорот доставува табеларен извештај до Министерството во кој се наведуваат податоци за бројот на преиспитани корисници, број на донесени решенија за престанок на права од социјална заштита, направени заштеди на буџетски средства по основа на престанок на користење на правата и износ на вратени средства од корисници кои неосновано користеле права од социјална заштита. 
Во тек е поднесување на иницијатива до директорите на центрите за покренување на дисциплинска постапка против 2 раководители на одделенија 16 стручни  работници во центрите за социјална работа од Тетово, Демир Хисар и Радовиш, согласно член 243 од Законот за социјалната заштита.
ЕФЕКТИ ВО НАМАЛУВАЊЕ НА БРОЈОТ НА
КОРИСНИЦИ И ЗАШТЕДА НА БУЏЕТСКИ СРЕДСТВА
Од спроведените инспекциски надзори се констатирани помалку неправилности и се изречени помалку мерки. Ова укажува дека во работата на центрите за социјална работа се подобрува состојбата на доследна примена на важечките прописи, а од што се јавуваат и ефектите во поглед на намалување на бројот на корисници на права од социјална заштита и заштеда во потрошувачката на буџетските средства.     
Центрите за социјална работа постапувајќи по определените мерки за надминување на одредените неправилности во наведениот период спроведоа постапка за преиспитување на корисниците на правата од социјалната заштита. Како резултат од ова преиспитување постигнато е намалување на бројот на корисници на права од социјална заштита за 1138  корисници, преку престанок на користење на правата од социјална заштита по сите основи.
Од наведеното намалување на бројот на корисниците на права од социјалната заштита во наведениот период како ефект се јавува и заштеда на потрошувачката на буџетските средства во износ од 4.134.683,00 денари, на месечно ниво.
Со престанокот на користењето правата на корисниците секој натамошен месец се намалува трошењето на буџетските средства за наведениот месечен износ на заштедени буџетски средства од запрената исплата на паричните надоместоци за намалениот број на корисници на права од социјална заштита во претходниот месец. Од ова произлегува дека вкупната заштеда на буџетските средства не е наведениот износ од 4.134.683,00 денари, туку таа е многу повисока односно истата се  мултиплицира со некористење на правата од социјална заштита во наредните 6 односно 12 месеци. 
Во наведениот период од страна на корисниците кои неосновано  примиле средства по основа на противправно користење на право од социјална заштита, спогодбено се вратени 262.411,00,00 денари.
Ефектите во намалување на бројот на корисниците по одделни права од социјалната заштита и направената заштеда на буџетските средства поблиску се дадени во табеларен преглед, во прилог на Информацијата.

